
RIPABLIK BLONG VANUATU 
MAEN MO MINERAL AKT [KAP 190] 

 
Kwari Permit Reguleisen 
Oda Namba 8 blong 2005 

 
Wan reguleisen blong putum provisen blong ol aplikeisen blong kasem ol Kwari 
Permit mo ol narafala samting olsem. 
 
Folem paoa we mi gat long seksen 88 blong  Akt [ KAP 190] blong Maen mo 
Mineral, mi Honorobol Paul Telukluk, Minista blong Lan, Jeoloji, mo Maen mo Wota 
Risos mi mekem olgeta Reguleisen ia. 
 
1. Intepreteisen 
Insaed long Reguleisen ia, I gat ol wod ia we I tekem olgeta mining ia, sipos I nogat 
ol narafala samting bakegen blong tekem semak mining: 
 
Akt I minim Maen mo Mineral Akt [ KAP 190] 
 
Olgeta Bilding mineral I minim ol mineral, ston mo ol narafala natorol materiel we 
man I save yusum blong mekem haos, rod o olgeta samting long saed blong agrikalja. 
 
Komisina I minim Komisina blong Maen mo Mineral we oli apoetem hem anda long 
seksen 6(1) blong Akt. 
 
Okeisenol Kwari Permit I minim permit we oli givimaot anda long klos 6. 
 
Pesen I inkludim eni narafala bodi we I stap anda long loa, kampani o asosieisen o 
grup blong ol kampani o bodi we oli fomem wan koporeisen o oli no fomemwan 
koporeisen. 
 
Kwari Permit I minim wan permit we oli givim anda long klos 4. 
 
Kwaring I minim wok blong digimaot ol bilding mineral long eni wei o teknik. 
 
Kwota I minim period we I finis long en blong evri tri manis olsem 31 Maj, 30 Jun, 
30 Septemba mo 31 Disemba blong evri yia. 
 
2. Ol Kastom Ona 

1) Folem sabklos (2), man I no nid blong gat wan kwari permit blong digimaot ol 
bilding mineral long groan blong hem sipos hemi wantem yusum blong 
mekem wan samting we hem nomo I wantem long saed blong kastom. 

2) I mas gat wan permit sipos: 
(a) Kastom ona blong groan I salem o tingting blong salem, eni bilding mineral 

we oli digimaot long graon blong hem blong oli yusum aotsaed long groan ia; 
o 

(b) Long tingting blong Komisina, taem oli digimaot ol bilding mineral ia hemi; 
(i) no folem ol tingting we I bin stap long saed blong kastom be hemi jenis; o  
(ii) hemi no sef long eni memba blong pablik; o  
(iii) hemi save spolem intres blong pablik 



3. Aplikeisen 
(1) Man I mas aplae o raet I go long Komisinasipos hemi wantem kasem o riniuim 

kwari permit blong hem. 
(2) Man I mas pem wan fib long VT2500 we I no save gat rifan blong hem, taem 

hemi aplae from wan permit o blong hemi riniuim kwari permit blong hem. 
Man ia I ma sputum fi ia wetem aplikeisen blong hem. 

(3) Wan aplikeisen blong kasem o blong riniuim wan kwari permit I mas gat 
olgeta samting ia; 

(a) ful nem, adres mo nasonaliti blong apliken. 
(b) Sipos apliken ia hemi wan kampani , hemi mas givim ful nem, adres mo ol 

nasonaliti blong ol daerekta blong hem mo ol infomeisen blong wea ples 
kampani I rejista long hem; 

(c) Givim evri infomeisen blong eria we permit ia bambae I kavremap we I no 
mas go ova long 0.5 skwea kilomita mo I mass tap long wan sketj plan blong 
soem, long wan skel we I no bitim 1:2000, we ol baondri blong hem oli mass 
tap long stret laen mo ol kodinet blong hem I mas klia long wan wei we 
komisina I save akseptem. 

(d) Wan okupeisenol Helt mo Sefti Manejmen Plan ( OHSMP) we I talemaot ol 
OHS risk we bae I save happen , mo ol rod blong folem blong manejem olgeta 
risk ia; 

(e) Infomeisen long ol namba blong ol man o woman we bae oli wok, hemia I 
inkludim ol sitisen  mo olgeta we oli no sitisen, mo eni trening program we 
bae ol wokman bae oli go tru long hem; 

(f) Wan infrastrakja plan, hemia I inkludim ol rekwaemen we apliken I tingting 
blong putum ol samting long hem olsem ples blong ol bilding we bae hemi 
putum long kwari o sipos I gat wan smol wof long eria blong kwari ia. 

(g) Wan envaeronmen Manejmen Plan (EMP) we I folem ol gaedlaen (sipos I gat) 
we Minista I Putumaot): 

I. ol envaeronmen risk we oli save happen mo ol rod blong folem blong katem 
daon o manejem olgeta riks ia; o 

II. Olgeta rod blong dil wetem ol problem olsem ol bigfala ston o narafala samting 
we oli mas karemaot from mineral andanit, rod blong wota, mo topsoil 
manejmen; mo 

III. Wan rihabiliteisen plan blong mekem rihabiliteisen I kontiniu mo mekem se ol 
samting oli stap bakegen olsem bifo long eria ia afta we period blong permit I 
finis; 

(h) Ditel infomeisen long ol bilding mineral we bae oli digimaot , inkludim wan 
estimeisen blong hamas kubik mita bae oli digimaot, mo ol bilding materiol 
we bae oli mekem mo wanem propos program nao oli tingting blong wok long 
hem inkudim infomeisen long olgeta samting ia olsem blasting mo drilling 
opereisen, transport, frikwensi, wanem kaen mo olsem wanem blong 
protektem spilej mo krashing. 

(i) Namba blong ol yia we bambae permit I operet. 
(j) Wan kopi blong kontrak we apliken I saenem wetem kastom ona blong graon 

mo man we I gat raet folem loa blong stap long groan ia (sipos hemi no sem 
man we hemi kastom ona) we hemi apruvum kwari ia. 

(4) Komisina I save letem apliken I save tru long wan notis sipos hemi nidim moa 
infomeisen long aplikeisen sipos hemi faenem se hemi stret o neseseri blong 
mekem olsem. Apliken I mas folem notis ia. 



(5) Komisina I no mas givim o riniuim eni permit, kasem taem we oli putumap 
wan kopi blong aplikeisen ia ova long 30 dei long eria lokol gavman kaonsel 
hedkwota we I responsibol long graon we oli stap aplae from permit blong 
kwari long hem. 

 
4. Fom mo ol kondisen blong kwari permit 
(1) Bambae Komisina I apruvem wan aplikeisen mo givim wan kwari 

permit sipos permit I stap long wan fom we hemi apruvem. 
(2) Komisina I save givim wan kwari permit folem ol kondisen we 

Komisina I putum mo oli stap long permit 
 
5. Fi 
Fib long pem wan kwari permit hemi VT 50,000 long wan yia, mo man I save 
pem bifo stat blong nekis yia I go long Komisina. 
 
6. Okeisenol kwari permit 
(1) Wan aplikeisen blong wan Okeisenol kwari permit I mass tap long raeting 

mo I mas karem evri infomeisen olsem we Komisina I wantem long permit. 
(2) Wan Okeisenol Kwari permit hemi wan permit we I gat ol kondisen mo 

period we Komisina I putum mo I stap long permit, mo maksimam amaon 
blong materiol we oli save digimaot we I no mas bitim 500 kubik mita. Bae 
komisina I no save riniuim 

 
7. Holem bak, Kanselem o saspendem wan permit 
(1) Komisina I save holim bak, kanselem o holem bak wan permit, hemi mas 

raet I go long permit holda I no folem evriwan o sam long olgeta knodisen 
we oli givim long permit. 

(2) Sipos Komisina I tingting blong kanselem o holem bak wan permit, hemi 
mas raet I go long permit holda mo talemaot tingting blong kanselem o 
holem bak permit blong hem mo givim olgeta risen blong hem. 

(3) Komisina I mas raetem wan notis I go long permit holda blong hem I save 
abaot eni aksen blong kanselem o holem bak permit blong hem mo stret 
taem we Komisina I talem long notis ia. 

(4) Sipos Komisina I kanselem o holem bak wan permit, permit holda I mas 
stopem wok blong kwari stat long deit blong kanselem o holem bak permit 
blong hem. 

(5) Komisina I save raetem wan notis I go long permit holda blong saspendem 
permit blong hem. Notis ia I mas talemaot ol risen blong saspendem permit 
mo period blong hem we I no mas bitim 14 dei. 

(6) Sipos Komisina I saspendem wan permit, bambae permit holda I mas 
stopem wok blong kwari kasem deit we saspensen blong hem I finis. 

(7) Komisina I save kanselem, holem bak o saspendem wan permit tu sipos 
hemi ting se hemi mekem folem intres blong pablik, o hemi ting se olgeta 
operisen blong kwari ia I save spolem pablik oda. 

 
 

8. Ol Riten blong kwari 
(1) Permit holda I mas givim long Komisina, insaed long wan period blong wan 

manis stat long en blong everi tri manis, wan riten we I some amaon blong 
materiol we oli digimaot long wanwan kwari ia, wanem kaen materiol, 



wanem valiu blong materiol sipos oli salem mo eni narafala infomeisen 
olsem we komisina I nidim. 

(2) Komisina o wan ofisa blong dipatmen blong Jeoloji mo Maen we Komisina 
I givim raet long hem, I gat raet blong go insaed long wan kwari permit eria 
eni taem mo hemi save tekemol neseseri step blong jekem sipos olgeta 
infomeisen blong ol riten we oli givim long Komisina oli tru mo stret. 

 
9. Stopem Kwari Aktiviti 
Wan permit holda blong wan kwari permit o okeisenol kwari permit I save 
raetem wan notis I go long Komisina blong talemaot sipos hemi wantem stopem 
kwari aktiviti blong hem. 
 
10. Restoreisen blong Graon eria 
(1) Sipos Komisina I no talem eni narafala samting permit holda I mas karemaot 

eni kamp, temporary bilding o masin mo mekem eria I sef folem lukluk 
blong Komisina , insaed long 60 dei afta we period blong permit blong 
stopem kwari aktiviti I finis. 

(2) Oli mas mekem gud bakegen permit eria long wan level olsem we I stap 
long permit o, sipos I no stap long permit, I mas mekem long level we 
Komisina I luk se I stret afta we hemi mekem konsalteisen wetem ol kastom 
ona. 

 
11. Penalti 
Sipos wan man I digimaot eni bilding mineral long graon mo hemi no holem 
wan kwari permit, bambae hemi mekem wan rong finis mo I save kasem wan 
panismen: 
a) sipos hemi wan man nomo, bae hemi pem wan faen we I save kasem vt 

50,000, o hemi save go long kalapus long wan period we I save kasem 12 
manis o hemi save fesem tugeta penalty; mo 

b) long eni narafala keis bae hemi go kasem Vt 100,000 
 

12. Rikavari blong fi 
Eni fi we man I pem anda long reguleisen ia bae I stap olsem wan rikavari fi we 
Gavman I gat raet long hem tru long dipatmen long wan kot wetem stret paoa. 
 
13. Ripilim o Kanselem Reguleisen 
Kwari (permit) Reguleisen Oda Namba 17 blong 1991 hemi kansel. 
 
14. Komensmen 
Reguleisen ia I stat blong aplae long deit we I kamaot long Gazette. 
 
 

Minista I mekem Oda ia long Port Vila, long…………..dei………………..blong 
2005 
 
 
………………………… 
Honorobol Paul Telukluk 
Minista blong Lan, Jeoloji mo Maen mo Wota Risos 
 


